
»نفسي أعمل 
حزب بس 

ماعنديش فلوس«

مثلي الأعلى 
سياسياً الرئيس 

أنور السادات

جماعة الإخوان هي 
الأم التي خرج منها 

الإرهاب

هو نائب برلماني سابق ورئيس حزب مصر القومي السابق.. وهو شخصية إعلامية مثيرة للجدل، عرف بجرأته، وعداوته 
للإخوان، يرى أن جماعة الإخوان هي الأم التي خرج منها الإرهاب، وانهم وراء موقعة الجمل التي استشهد فيها مئات 
المصريين بعد فتحهم للسجون وخروج العناصر الإرهابية أثناء الثورة، هدد بالقتل 140 مرة، أقفلت  قناته )الفراعين( 

ولم يبال، واستمر بنفس الطريق، كل هدفه »تحرير مصر من الاخوان«، كي ترجع »زي زمان«، بلد الأمن والأمان.
ضيفنا هو الإعلامي المصري توفيق عكاشة، الذي اعترف بزياراته المتكررة لإسرائيل، معللا انها كانت زيارات عمل، كما 

علل عدم انشائه لحزب خاص به لظروفه المادية، نلتقيه في حوار لا يخلو من الجرأة والإثارة..
ولنقرأ معا ما جاء في الحوار:

حوار وتصوير: فوزية الإبراهيم ـ القاهرة

الإعلامي توفيق عكاشة لـ »لأنباء«: كان هناك اتفاق بين المشير
من أنت؟

٭ اسمي توفيق عكاشة مواطن 
مصري كل تفكي���ري بمصر 
تعلمت وتخرجت من الجامعة 
ثم حصلت على الدكتوراه من 
الولايات المتحدة الأميركية وبعد 
تخرجي ف���ي الجامعة عملت 
مذيعا في التلفزيون المصري 
ومازلت مذيع���ا بالتلفزيون 
المصري لكني اخ���ذت اجازة 
بدون مرتب من أجل رئاس���ة 

قناة »الفراعين«. 
كنت نائبا بالبرلمان وكنت 
رئيس حزب مص���ر القومي، 
واستقلت منه برغبتي. إنسان 
يجاهد م���ن اجل الحفاظ على 
الدولة الوسطية، فالعالم كله 
يعرف ان مصر على مدار 1400 
سنة تاريخ الإسلام فيها كانت 
دولة وسطية لم تكن دينية ولم 
تكن يسارية ولم تكن فاشية، 
انما كانت دولة وسطية وهو ده 
اللي احنا عايزينه وبنكافح من 
أجله والإسلام قال )وجعلناكم 
أمة وسطا( هذا هو القرآن وهذا 

هو الإسلام والدين.

ذكرت في البداية انك استقلت 
من حزب مصر القومي ليه؟

٭ والله اس���تقلت من رئاسة 
حزب مص���ر القومي الحقيقة 
اني فوجئت بأن بعض الأعضاء 
يتفقون مع احد الشخصيات 
عشان يرشحوه في انتخابات 
الرئاسة وكان هذا الشخص ليس 
على قدر ان يكون هو مرشح 
ان���ي كنت قد  الحزب خاصة 
أعلنت اني سأخوض الانتخابات 
الرئاس���ية ثم تراجعت نظرا 
لعدم وجود أموال وجدت ان ما 
عندي فلوس اقدر اخوض بيها 
انتخابات الرئاسة فتراجعت، فلا 
يمكن ان اتراجع لأن ما معيش 
فلوس وعشان صورة الحزب 

مش كويسة.
وأفاجأ بأنهم يخططون مع 
شخص آخر للرئاسة فالحقيقة 
ان���ا اجتمعت بهيئ���ة الحزب 
لأنهم اتخذوا ه���ذا القرار وانا 
مش موج���ود، لقيتهم بيلفوا 
وي���دوروا وهذا أس���لوب ما 
يعجبني خاصة اني احب العمل 
السياسي يكون بوضوح ولا 
يكون ملتويا فتقدمت باستقالتي 

من الحزب.

متى استقلت؟
٭ قبل الانتخابات الرئاس���ية 

بشهرين.

كلمنا عن أولادك؟
٭ أنا عندي ولدين ولدي الكبير 
محم���د طالب في س���نة اولى 
في الجامعة البريطانية كلية 
الاقتصاد والعلوم السياسية 

وابراهيم سنة ثانية ثانوي.

هل صحيح انك كنت فاشلا 
دراسيا وقعدت 4 سنين 

بالثانوي؟ 
٭ أيوه صحيح ماكنتش شاطر 
بس مين قال اني بقيت  4 سنين 

بالثانوية العامة.

بالانترنت وجدت هذا الكلام.
٭ صحي���ح اني ل���م اكن من 
المتفوقين ايام الدراسة لكن كنت 
بنجح وكنت بعدي. لكن بعد 
تخرجي في الجامعة استشعرت 
ان تخرجي من الجامعة مش 
كافي لازم اس���تفيد من العلم، 
فرجعت جبت كل كتب الجامعة 
ومن هنا اس���تهواني تحضير 
الدراس���ات العليا والدبلومة 
بالإعلام البيئي سنة 2001 ثم 

الدكتوراه.

ما تبثه من أفكار في البرنامج 
هل هي أفكارك ام افكار حد 

تاني؟ 
٭ أفكاري طبعا، انا ضيعت 25 
سنة من عمري بالقراءة والسفر. 
انا اخذت تأشيرة لإثيوبيا وكنت 
المصري الوحيد بالطيارة، ولما 
سافرت اليمن كنت الوحيد ايضا 
وكنت ع���اوز اعرف يعني ايه 
اليمن، لما رحت ايطاليا وألمانيا 
وسويسرا كنت اروح علشان 

أتعرف على ما قرأته.

ما أحلى دولة بنظرك؟
٭ أحلى دول���ة ألمانيا ارتحت 

فيها نفسيا.

ليه؟ 
٭ حس���يت انه ش���عب مش 
منافق، وانه شعب عنده إرادة 

الذين لا يباعون ولا يشترون 
ولم يتم استغلال فقرهم والذين 
يحافظون على مصر حتى لا 

تخضع للاحتلال.

في برنامج الحكم بعد المداولة 
قالوا انت قلت »الفلسطينيين 

ليس لهم سوى القدس والباقي 
لإسرائيل«؟ 

٭ هذا كذب ولم يحدث هذا 
الكلام وهذا كلام ولو حضرتك 
تلاحظي الصوت هم بيقولوا 
هو بيقول ف�ي�ن صوتي اللي 

قال كده.

لكن لا تنكر انك رحت اسرائيل 
3 مرات؟ 

٭ لا أنكر نعم رحت.

طب ليه؟ 
٭ أول مرة رحت اسرائيل عشان 
اغطي القداس الالهي للتلفزيون 
المصري وكان الرئيس كلينتون 
وياسر عرفات حاضرين وثاني 
مرة رحت مع وفد لنبارك للحكم 
الذاتي الفلسطيني في شباب 
منظم���ة التحرير، وثالث مرة 
عشان اصور المسجد الأقصى 
اللي تحت الأرض واللي مافي 
قناة بالعالم صورته ولا تملك 
قناة بالعالم الصور الحقيقية 
للمس���جد الأقص���ى الا قناة 

الفراعين.

خالد سعيد شهيد اسكندرية؟
٭ من قال شهيد الإسكندرية.

واللي كلنا بكينا عليه؟ 
٭ مين قال بكينا عليه.

انا واحد من الناس عشت 
الحدث وبكيت عليه وانت 
ظهرت في برنامجك قلت 

ده مش شهيد اسكندريه ده 
»شهيد البانجو«؟ 
٭ ايوه مضبوط.

طب شفته بعينك وهو بيدخن 
البانجو؟ 

٭ لا مشفتوش لكن عندي صور 
كل القضايا اللي محكوم فيها 
انه مته���م بالتعاطي والاتجار 

وشهادة المباحث.

طيب المباحث معروفة في كل 
الدول بتلفيق التهم؟

٭ طيب بغض النظر عن شهادة 
المباحث في شهادة قرايبه، قريبه 

طلع في قناة وقال الكلام ده.

حتى لو فرضنا ان كلامك 
صحيح وانه فعلا كان شهيد 

بانجو ماحطش بذمتي هل يحق 
لهم يعذبوه هذا التعذيب الشنيع 

لدرجة الموت؟ 
٭ ه���ل يجوز انه في ش���عب 
محترم يخلي رئيسه رمز الثورة 
بتاعته واحد يتعاطي بانجو، 
نحن المصريين شعب محترم 
لا نقبل ان يكون رمز ثورتنا 

متعاطي مخدرات.

مهما كانت قضيته انسانيا لا 
يجوز تعذيبه لدرجة الموت، 

هو لم يخن الوطن ليعذب هذا 
التعذيب؟ 

٭ نحن لسنا بصدد قضية خالد 
سعيد الآن نحن بصدد ما تم من 
الق���اء القبض عليه وبحوزته 
لفافة مخدرات، بيشربها بيبعها 
مش قضيتنا، قضيتنا ان في 
ناس كثير توفوا وماتوا لدرجة 
التعذيب م���ا كانوا يتعاطون 
مخدرات طب ليه سبنا كل الناس 
ومسكنا في خالد سعيد ليكون 
رمز ثورتنا وهو مدمن مخدرات 
عشان تبقى صورة المصريين 

انه شعب بتاع مخدرات.

انت قلت لأمه »روحي ربي 
ابنك« وحكم عليك بالسجن 6 

أشهر يا ترى اتسجنت ولا لأ؟ 
٭ لا لم أس���جن عملنا نقضا 

للحكم.

عُفي عن المحكوم عليهم 
بالإعدام لتآمرهم على اغتيال 
الرئيس مبارك بالاسكندرية 

وايضا المتهم بقتل مبارك 
باثيوبيا قال يا ريت يفرج عنا 

مرسي لأننا ضحايا مبارك، 
كيف تحول الارهابيون والقتلة 

فجأة الى ضحايا؟
٭ عندما نتحدث عن الإرهاب 
لابد ان نبدأ بالحديث عن جماعة 
الاخوان المسلمين، لان جماعة 
الاخوان هي الأم التي خرج منها 

بالغة في ه���ذا الأمر، فالفقراء 
تم اس���تغلال فقرهم بالزيت 
والسكر والبطاطس واللحمة 
وبعض الأموال النقدية. بالتالي 
لازم يكون عندي فلوس. لهذه 
الأسباب انا اشتغل وحدي لأجل 

البلد.

من مثلك الأعلى سياسيا؟
٭ مثلي الأعلى سياسيا الرئيس 

الراحل محمد أنور السادات.

وإعلاميا؟
٭ أرى ان كل الإعلاميين سبقوني 
لم يكونوا إعلاميين وسياسيين 
في آن واحد فأن���ا ربما أكون 
الإعلامي والسياسي الوحيد، 
وربما الظروف التي وجدوا فيها 
لم تعطهم فرصة، لكن الظروف 
خدمتني وس���اعدتني على ان 
أحقق اكبر نس���بة مش���اهدة 
كإعلامي عربي في تاريخ الإعلام 
العربي، 150 مليون مش���اهد 
متوسط اللي يشوفوني بمصر 

والدول العربية كلها.

من أين تستقي معلوماتك من 
أمن الدولة ام المخابرات؟

٭ معلوماتي انا مصدرها، انا 
اشتريت معلومات، كنت اشتري 

معلومات.

مثلا قلت ستتم إقالة المشير 
واستبداله وتم ذلك فعلا؟

٭ حضرتك انا معايا دكتوراه 
في الادارة العامة وأخدت دورة 
»ادارة ع���ن بعد« والادارة عن 
بعد دي علم للأسف غير مدرس 
بالدول العربية، بالاضافة الى 
حصولي عل���ى الدكتوراه في 
الادارة العامة تخصصي ادارة 
اعلامية خلاني فاهم يعني ايه 
تخطي���ط وأن���واع التخطيط 
وكي���ف أقرأ تخطي���ط الآخر 
وكيف اتاب���ع الآخر لأعلم من 
متابعتي له ما هي خطته فمن 
خلال ذل���ك توقعت هذا الأمر، 

انما لم يقودني احد.

طب ليه مشتغلتش بالمخابرات 
تنفع بلدك هما محتاجين حد 

يعرف معلومة يجيبها ده شغل 
المخابرات؟

٭ )ضحك( بصي حضرتك 
انا بحلل معلوم����ات وأقولها 
عالهواء وكل الناس بتسمعها انا 
عطيت لأجهزة الأمن المصرية 190 
اسطوانة مدمجة عليها وثائق 
ومس����تندات محد كان يملكها 
بمصر غير العبد لله. وانا اول 
واحد كش����ف عملي����ة الهجوم 
على السجون من حماس ايام 

الثورة.

وبعدين هربوا خلالها إرهابيين 
وهم اللي عملوا موقعه الجمل، 

ما رأيك؟ 
٭ نعم هم اللي عملوا موقعة 
الجمل بس كنت س���اعتها لا 
أملك المستندات، كان ساعتها 
مس���تندات عن مصدر واحد 
اس���امة ابوطالب محامي كان 
نازل يشارك بالثورة، الاخوان 
المسلمين خطفوه وعذبوه وادعو 
انه ضابط من امن الدولة ودي 
عندي مستندات كلها تقدمت 
بها للنائب العام وباشرت فيها 
التحقيق لكنهم ضغطوا على 
المحام���ي وقال مش متأكد مين 

اللي عذبني.

طبعا الرئيس مبارك قال 
للجماهير سأعيش وأموت 

على ارض مصر والكل تعاطف 
وقالوا احنا آسفين يا ريس 

وكانوا هيرجعوا بيوتهم؟
٭ مضبوط كلامك.

لكن تاني يوم حصلت موقعة 
الجمل ترى من المستفيد؟ 

٭ المستفيد من موقعة الجمل 
هو اللي عملها دائما يقال »ابحث 
عن المستفيد لتعرف من الفاعل« 
الذي استفاد من موقعة الجمل 

هو صاحب المصلحة.

تقصد الإخوان؟ 
٭ مليون في المائة. 

هل تعرضت لتهديدات بالقتل؟
٭ تلقي���ت 140 تهديدا بالقتل 
عن طريق اتصالات تلفونية 
واتصالات على القناة وكنت لا 
أبالي لأني بطبعي لا أخاف إلا 

من ربنا ومؤمن بالله.

وطبعا وراك اسود ووحوش 
٭ من ابناء الش���عب المصري 

الإخوان ان ممكن يحصل فيها 
حاجة. 

في الوقت لما مصري لاحظ 
ان الجمعي���ة العمومي���ة 52 
مليون شارك فيها 26 مليون 
نصفهم انتخب شفيق ونصف 
مرسي، ومرسي فاز بفارق قليل 
مش معقول 26 لم يعلنوا عن 
انتخابهم ازاي 12 مليونا شفيق، 
38 مليونا ازاي اخوان يقدروا 
يس���يطروا على 38 مليونا او 
يبهدلوا 38 مليونا في الوقت 
ان الاخوان كل عددهم لا يتعدى 

1750 فقط.

سمعنا مرسي قبل النتيجة قال 
في حال نجاح شفيق سيكون 

هناك مواجهة دموية بين الشعب 
والمجلس العسكري يمكن ده 

اللي خوف المجلس العسكري؟ 
٭ لا ده اتف���اق بينهم.. بصي 
يافن���دم معنى ه���ذا الكلام ان 
يضعهم تحت طائلة القانون، 
كل كلامهم ده ولم يتخذ ضدهم 
اي إجراء قانوني واحد ده معناه 
ايه؟ معناه ان هناك تواطؤ من 

المجلس الحاكم للبلاد.

ماذا عما آثير حول وجود 
مليون ورقة مزورة لصالح 

الرئيس مرسي؟
٭ مضاف الى 2 مليون ورقة 
تم تسويدها بالمطابع الاميرية 
طابع���ة جاهزة من مطابع في 
قضية بهذا الموضوع تم غلق 
ملفها ترى من المسؤول عن غلق 
هذا الملف؟ ومن المسؤول عن 
اغلاق ملفات جميع التجاوزات 
ف���ي الانتخاب���ات الرئاس���ية 
سواء كانت تسويد البطاقات 
او قضية منع المسيحيين من 
الإدلاء بأصواتهم الى آخره من 
هذه الأمور، من الذي تواطأ في 
هذا الموضوع؟ الذي تواطأ هو 

المجلس العسكري.

اعترف كثير من أقباط 
المنيا بأنهم منعوا من الإدلاء 

بأصواتهم بالانتخابات وهددوا 
ثم انكر الإخوان ذلك؟

٭ 140 الف مس���يحي مصري 
منعوا م���ن الإدلاء بأصواتهم 
وموجود لدي مستندات تقدمت 
بها لشادي طلعت امام المحكمة 
الدولية بجني���ڤ مثبت فيها 
ان الأقباط منع���وا من الادلاء 
بأصواتهم. في الوقت اللي طلع 
رئيس اللجنة العليا للانتخابات 

وقال ما في دلائل على كده.

قلت ان صفوت الشريف من 
أسباب ضياع مبارك بس انت 

كنت بتحبه؟
٭ لا.. م�ي�ن قال كده.. مين قال 

اني بحبه؟

من ڤيديو ويوتيوب وانت 
بتبوس ايده.

٭ لا الڤيديو ده مفبرك، صفوت 
الشريف في الأيام الأخيرة كانت 
علاقتي بيه طيبة ودي جاءت 
لأني كنت نائبا بالبرلمان اما ما 
سبق ذلك فكان صفوت الشريف 
وكمال الشاذلي هما المسؤولان 
عن إس���قاطي في الانتخابات 
البرلمانية عام 2000. وكان سني 
33 سنة وكنت اصغر مرشح 
رش���حه الحزب الوطني وهما 
اللي اسقطوني سقوط متعمد 
بالتزوير عشان صفوت شاف 
ان انا مذيع بالتلفزيون المصري 
وعمري 33 سنة عضو مجلس 
شعب ربما يكون وزير إعلام 
جديد فقال يتم القضاء عليه 
من تحت ودي معركة معروفة 

للكل.

قال أهل سعاد حسني بأن 
صفوت كان وراء قتلها لأنه 

زارها قبل اسبوع؟
٭ معرفش حاجة عن الموضوع 

ده.

ما فك��رت تنش��ئ حركة او 
تنظيما سياس��يا او حزبا، دائما 

تشتغل وحدك؟
٭ مفيش معايا فلوس.

بيع الخيل اللي عندك؟
٭ لا لا لا.. ده قر وحسد، حقيقي 
انا لا أملك فلوسا او اموالا تسمح 
لي بإنشاء حزب سياسي اضافة 
الى ان الاخوان المسلمين لوثوا 
الانتخاب���ات بمصر وتلويثها 
بالأموال وعلموا الفقراء انهم 
يبيعون أصواتهم وده يؤدي 
الى ان الواحد يلاقي صعوبة 

ناجح؟
٭ يافن���دم انا أذعت رس���ميا 
محض���ر النتيج���ة بتوقي���ع 
المستشار فاروق سلطان على 
التلفزيون وتقدمت ببلاغ للنائب 
العام ح���ول حقيقة هذا الأمر. 
استشرت كثيرا من القضاة اللي 
على معرفة بفاروق سلطان، 
وقالوا فعلا ه���ذا هو توقيعه 
وش���فيق متقدم بـ  334 الف 
صوت على مرسي لكن فوجئنا 
بنتيجة بتظهر وفقا للي اعلنتها 
جماعة الاخوان قبل الانتهاء من 
الفرز بعد 4 ساعات من الانتهاء 
م���ن الادلاء بالأصوات فكانت 
حاجة غريبة. ولكن انا احمل 
المجلس العسكري المسؤولية 
كاملة والذي كان يحكم البلاد 

بتلك الفترة.

إيه رأيك في المجلس العسكري؟
٭ المجلس العسكري حكم مصر 
سنة ونصف أقدر اقول انه رسخ 
خلال حكمه سيناريو الدولة 
الضعيف���ة، الدولة التي ليس 
لها هيبة وليس لها قوة ردع 
قانوني، كل هذه الأمور أهلت 
الناس ان المجلس العس���كري 
يطلع اش���اعات بالاشتراك مع 

لا نس����تطيع أن نقول 30 سنة 
سيئين بالعكس حسني مبارك 
عنده 18 سنة في حكمه ممتازين 
ثم بدأ يتراجع على مدار 5 سنين 
ثم انتهز الحكم في الـ 7 سنين 
الأخيرة وده كان سببه زوجته 
وابن����اؤه وصفوت الش����ريف 
وبعض بطانته اللي استغلوا 
كبر سنه في الوشي بيه، انصار 
مبارك يقولوا احنا شعب عندنا 
اصل، والمفروض ما يكون نهاية 
رئيسنا بالسجن والحقيقة واللي 
عاوز أوضحه له����ذه الجريدة 
المحترم����ة ان اللي عمل مبارك 
ووصله لهذه النهاية هم الإخوان 
المس����لمين بهدف الانتقام. كل 
ما يش����هده مبارك واسرته من 
مذلة هو انتقام جماعة الإخوان 
المسلمين شاركهم فيه وللأسف 
الشديد بعض اعضاء المجلس 
العسكري لكن من وجهه نظري 
كان لابد لحسني مبارك ان يرحل 
لأن 30 سنة بالحكم كثيرة جدا، 
تمنيت ان يكتفي مبارك بـ 25 
سنة وكنت اتمنى ألا يخوض 
الانتخابات الرئاسية الأخيرة 

اللي ما كملها.

كنت دائما تؤكد ان شفيق 

قوية انضرب 4 مرات ورجع 
ووقف على رجليه ونافس كل 
اقتصادات العالم فمن هنا حبيت 
الإرادة وعنده���م أمل يكونوا 
أحسن ناس، وبحب كمان أميركا 
الثاني���ة نظرا للنظام  الدولة 

والحرية والاقتصاد القومي.

اقدر اقول ان أميركا حلوة 
بشعبها ووحشة بحكومتها؟

٭ فع�ل�ا كلام���ك صحيح هي 
فعلا حلوة بشعبها ووحشة 
لا  سياس���تها  بحكومته���ا، 

تعجبني.

من وراء عكاشة والذي تستمد 
منه جرأتك وقوتك قول 

الحقيقة؟ أنصار شفيق؟ ام 
انصار مبارك؟ 

٭ لا أنصار شفيق ولا أنصار 
مبارك، يكفي لكل الناس تعرف 
اللي وقف مع احمد شفيق بكل 
قوته وأدى الى ازدياد شعبيته 
كان العبد لله، فأنا من ساعد 

شفيق وأنصاره.

وماذا عن الرئيس مبارك كيف 
تراه؟

٭ الرئيس مبارك حكم 30 سنة 

عكاشة والزميلة فوزية مع أجمل خيوله

عكاشة في قناة الفراعين

نفسي أزور 
الكويت.. وأن تحرر 

مصر من احتلال 
الإخوان هذه أمنية 

حياتي

مصر تراجعت بين عصر مبارك 
وعصر الإخوان 300 سنة

عكاشة ورجالته يطعم خيله بيده

طنطاوي والإخوان لتسليم مرسي الرئاسة رغم نجاح شفيق
جميع الإرهابيين بالعالم وهذا 

هو ابلغ رد لهذا السؤال. 

هشام قنديل ايه رأيك في كلامه 
لما قال البسوا ملابس قطنية 

واجلسوا بغرفة واحدة علشان 
توفروا الكهرباء؟

٭ مش طبيعي، عندما يكون 
هناك رئيس وزراء لا يصلح لهذا 
المنصب فشيء طبيعي يقول هذا 
الكلام، هشام قنديل لا يصلح 
لأن يكون رئيس وزراء مصر 
وايضا الحكومة التي يترأسها 
لا تصلح لدول���ة فيها 5 آلاف 
مواطن مش 90 مليون، وكلامه 

اللي قاله جهل.

وكمان الرئيس مرسي قال: 
ياريت تقفلوا الكهرباء ساعة 
بالليل وساعة بالنهار عشان 
توفروا كهرباء في وقت هو 
يعطي كهرباء لحماس؟ ليش 

يفضل حماس عليكم؟
٭ هو بالنس���بة له ان الفضل 
الأول والأخير لكرسي الرئاسة 
يعود لحماس بالتالي هو يتعامل 
مع هذا الوضع وبيحاول يرد 
الجميل لحماس في وقت حماس 
تعد الأصابع 13 مليون صوت 
اللي انتخبوه بدليل ان قطاع 
غزة كله تعداد سكانه مليون 

ونص.

نجلاء مرسي قالت ارفض لقب 
»السيدة الأولى« وانا »خادمة 

الشعب«؟
٭ احنا عندن���ا مثل »اللي ما 
بيشوف اللحمة يشوف لحم 
الف���راخ يتهبل« فهي الحقيقة 
عاش���ت حياة بعيدة عن هذه 
الأش���ياء وحين شاهدت حدث 
لها حالة من الاختلاط فقالت 

ليه ما أعيش يومين.

هل صحيح ان نجاح مرسي في 
الرئاسة يعود لصفقة »الزيت 

والسكر« اللي اعطاها للفلاحين 
وكسب أصواتهم؟	

٭ طبعا كلامك مضبوط ودي 
الحقيقة.

وانت قلت بقناة الفراعين »يا 
مرسي افندي يا للي قاعد علي 

كرسي الرئاسة في القصر 
الجمهوري وجودك غير شرعي 

مش عارف قاعد على اي 
أساس؟ 

٭ مضبوط انا قلت هذا الكلام، 
لأن مرسي اقسم على احترام 
الدس���تور ثم ثاني يوم أعاد 

البرلمان. 
فمعنى ذلك انه حنث اليمين 
ووفقا للمادة 123 من القانون 
المصري اصب���ح يطبق عليه 
العزل لان ان���ا قلت لا اعترف 

به وفقا للقانون 123.

وقلت كمان للرئيس مرسي 
رجاء ما تجيش جنازة شهداء 

رفح لأن لا حرس هيحميك ولا 
امن وبعدين لم يحضر تفتكر 

سمع كلامك؟
٭ بص���ي انا استش���عرت ان 
مشاعر المصريين ملتهبة وانهم 
لأول مرة يموت من جيش���هم 
16 واحد مرة واحدة من حرب 
اكتوبر 73 بدون اي معركة ده 
خلاني أوجه رسالة للدكتور 
مرس���ي انه ما يروح الجنازة 
لأن الش���عب ثائ���ر ولأن من 
قت���ل الجيش هم من التيارات 
الاس�ل�امية ومرس���ي ينتمي 
للتيارات الإسلامية، في السياسة 
لن يف���رق احد بين س���لفيين 
جهاديين واخوان مس���لمين او 
اي من المس���ميات خاصة ان 
جماعة الاخوان المسلمين هي 
الجماعة التي انجبت كل الفكر 
الارهابي فعشان ما يحصل أزمة 
قلت هالكلام.  وهو فعلا راح 

ومنع.

في خطة الـ 100 يوم قال  
الرئيس مرسي هقضي عالزبالة 

وهقضي عالزحمة ويرجع 
الأمن، هل حصل ذلك؟

٭ الحقيقة ه���و لما قال خطة 
ال���ـ 100 يوم ولما فات 30 يوما 
رجع هش���ام قندي���ل رئيس 
حكومته وقال خطة الـ 100 يوم 
اللي تبدأ م���ن النهاردة يعني 
زادت صارت 130 يوما لأن هم 
اساسا لا يستطيعون عمل شيء 
نظرا لأن ليس لديهم الخبرة 
السياسية ولا نظم الادارة ولا 
العلم وليسوا مهيئين للحكم، 
فكيف ينق���ذون البلاد في 100 

يوم وان���ا زهقت وانا اقول يا 
جماعة ما يصلح أجيب واحد 
ما يعرف يسوق عربية واديه 
عربية واقوله وديني اسكندرية، 
فعلى الأقل اجيب واحد يعرف 
يس���وق واحنا جبنا واحد ما 
يعرف يسوق فأكيد راح يخش 
بيها في شجر وهذا اللي حصل 

لحد دلوقت.

ولاد الرئيس مرسي قالوا لن 
نتخلى عن الجنسية الأميركية 

ايه رأيك بكلامهم؟ 
٭ والله هما أحرار، لكن برأيي 
انهم لن يتنازلوا عن الجنسية 
الأميركية عش���ان يس���تمروا 
يقدموا قرابين ويكونوا قريبين 

من أميركا. 

المشير طنطاوي قال )انا هعمل 
عملية نسر وهقفل رفح و12 

نفقا.. طلعت حماس وقالت 
نحن نرفض قفل الأنفاق( لقينا 
مرسي أقال طنطاوي هل إقالته 

مجاملة لحماس؟ 
٭ طبعا أكيد.

حتى لو كان على حساب مصر 
وأمن مصر؟

٭ أصلا الإخوان المس���لمين لما 
تقري فكرهم تلاقي عندهم فكره 
»لا وطن في الإس�ل�ام« يعني 
بالنسبة لهم مصر ليست وطن 
فمش فارقة معاهم فيه أنفاق 
او ما في ان كل الدول الإسلامية 

ككل هي وطن.

وقال مرسي بعد الفوز في اول 
خطاب له »غزة وسينا واحد«؟

٭ ما احنا قلنا ان لا وطن في 
الاسلام واللي قاله حسن البنا 
وأكد عليه سيد قطب، وهو ده 

المنهج اللي ماشيين عليه.

هل إقالة طنطاوي كانت بمباركه 
أميركية؟ 

٭ طبعا لأن الاخوان المسلمين لا 
يملكون صناعة القرار والإخوان 
المسلمين كانوا في الفترة اللي 
فاتت بيشغلوا مقاعد المعارضة 
فكان يخيل إليهم ان كل قرارات 
الرئيس مبارك وراها أميركان 
وان أميركا راضية عن حسني 
مبارك عشان كده هو مستمر 
بالحكم، فجأة س���اروا بنفس 
النهج عش���ان يقولوا للادارة 
الأميركية احن���ا بديل مبارك، 
لكن هذا ليس صحيحا فمبارك 
لم يستجب للمطالب الأميركية 
بدليل ان مبارك خلال فترة حكمه 
لم يضع على ارض مصر قاعدة 
أميركية واحدة بالرغم من ان 
أميركا طلبت هذا الموضوع اكثر 

من مرة ومبارك كان يرفض.

هل صحيح ان المشير كان 
ضحية جنرالاته وان هناك 13 
جنرالا وقفوا مع مرسي مما 

أدى لإقالته؟ 
٭ والله العظيم المشير طنطاوي 

ضحية نفسه.

هل تراجعت مصر بين عصر 
مبارك وعصر الاخوان؟
٭ تراجعت 300 سنة.

هل عادت لعصر الجاهلية؟ 
٭ مصر على مش���ارف عصر 

الجاهلية الأولى.

كيف تنظر للعلاقة بين مصر 
والكويت في ظل عصر الاخوان 

خاصة ان الحكومة الكويتية 
كانت تحب مبارك؟ 

٭ انا ارى ان العلاقات لابد ان 
تكون أساس���ها الشعوب وانا 
ارى ان الشعب المصري بيحب 
الش���عب الكويتي ويقدره ولا 
ينسى ان الكويت كانت لعدد 
كبير من ابناء الشعب المصري 
مصدرا للرزق. وتعديل وضعها 
الاقتصادي، فأنا واحد من الناس 
باشكر الكويت وشعبها انهم 
يستعينون بالعمالة المصرية 
سواء قضاة او اساتذة بالجامعة 
او محاسبين او مهندسين، اي 
من هذه المهن انا باشكرهم لأن 
هذا هو الواجب وهذه هي صلة 
الرحم بين العرب. فما يحصل 
شيء طبيعي جدا ان يتفاعل 
العرب مع بعض حتى لا يكون 

العرب جميعا خدام للغرب.

ابوحامد قال »لا يشرفنا ان 
تكون مصر اخوانية«؟ 

٭ طبع���ا وان كان هو قال لا 
يشرفنا انا اقول لا أقبل ان تكون 
مصر اخوانيه وسأستمر في 
كفاح���ي ضد الدول���ة الدينية 
مطالبا ما حييت ان تعيش مصر 
دولة وسطية لأن القرآن يقول 

)وجعلناكم امة وسطا(.

حمدين قال »أنا رئيس مصر 
القادم« ايه رأيك في كلامه؟ 

٭ حمدين يقول اللي هو عايزه، 
لكن اللي يقرر في النهاية هو 
الشعب فالشعب المصري هو 
الذي يحدد من رئيسه القادم.  
والشعب ان اراد التغيير فتأكدي 
ان الشعب هو مصدر السلطات 
والتشريع وارادة الشعب فوق 
كل ارادة، الشعب رأى انه انجرف 
اتاخد على غفلة عايز يعدل هو 

صاحب القرار.

هل ترى ان الاخوان حليف 
مؤقت ام استراتيجي لأميركا؟

٭ الاخوان حليف مؤقت لأميركا 
صنعت س���ببا ف���ي التدخل 
للس���يطرة على البترول في 
الوطن العربي، البقية ستأتي 
وأميركا ستسيطر على الكويت 
والسعودية بعد أن سيطرت 
أصلا على قطر. ورأت ان المدخل 
هو مصر وليس العراق لأنها 
اعتبرت العراق شباك وان مصر 
ه���ي الباب ف���أرادت ان تعدل 
دخولها من الشباك الى الباب. 
فأوجدت سببا للدخول وهو 
وجود الاخوان بدليل ان مجلس 
الشيوخ الأميركي منذ ايام أصدر 
قرارا باعتبار جماعة الاخوان 
المسلمين بأغلبية مطلقه انها 
»جماعة ارهابية« وهذه تهيئ 
الرأي العام ان من يحكم مصر 
هي جماعات ارهابية لان هي اولا 

شغالة الخريطة بالعكس.

ما رأيك بمخطط تقسيم مصر 
لـ 4 دول؟ 

٭ ه���و مخط���ط صهيوني، 
والاخوان هم الأداة اللي هتنفذ 

هذا المخطط.

هل باع الاخوان مصر لأميركا 
ولم تعد قوة عظمى؟

٭ نع���م باع الإخ���وان مصر 
لأميركا بدليل انه من يوم حكم 
مرسي لا يتخذوا أي قرار الا بعد 

استئذان أميركا، ده حزب النور 
السلفي تقدم لوزارة الخارجية 
الأميركية عش���ان يسمح لهم 
يأخذوا 4 وزارات في حكومة 
مرسي.. شوفي الأمر وصل لفين 
ان اصحاب الخبرة الضعيفة من 
التيارات الإس�ل�امية خيل لهم 
أميركا هي التي تحكم، وهذا يدل 
ان مصر وقعت تحت الاحتلال 
الكامل، بس ناقص السيطرة 

على الجيش.

كان لك موقف جميل أثناء 
الاحتلال العراقي على الكويت 

كإعلامي.. حدثنا عنه؟ 
٭ انا اول راجل خرج وقال ان 
صدام ده راجل ما يفهمش لأن 
احتلاله للكوي���ت فتح الباب 
لاحتلال الأم���ة العربية اولا، 
اللي قاعدين يؤيدون صدام ربما 
كان في اول حكمه كويس لكن 
بالجزء الأخير من حكمه دمر 
الأمة العربية مش الكويت بس 
والتدمير بدأ من الكويت، ربما 
الأمي���ركان والمصريين أعادوا 
الحق لأصحابه لكن لو تكرر 
الأمر لن يستطيع احد ذلك لأن 
كل الأمة العربية تكون وقعت 

تحت الاحتلال.

دائما كنت تمدح المجلس 
العسكري وبمجرد عدم نجاح 

شفيق قلبت عليه؟ 
٭ أنا ما قلب���ت عليه انا قلت 
الحقيقة لأن المجلس العسكري 
خدع ال���كل وخدع الناس خدع 
مصر والش���عب المصري كون 
مصر تقع تحت حكم الاخوان 
وتقع اسيرة لحكم الاخوان ده 
معرض ان دول كثيرة تقع تحت 
هذا الاحتلال فالمجلس العسكري 
ضح���ى بالام���ة العربية، قلت 
لطنطاوي ان المشير عبدالحكيم 
عامر ضيع سيناء وانت ضيعت 
مصر، وانا قبل الانتخابات لما 
المشير طنطاوي كان موجودا 
كنت اقوله: س���يادة المشير اما 
ان تكون خليفة للمشير احمد 
اسماعيل قائد الجيش المصري في 
73 او ان تكون خليفة لعبدالحكيم 

عامر وانت صاحب القرار. 
ولما س���قط ش���فيق قلت 
للمشير ان هذه النتيجة تؤكد 

انكم أصبحتم لعبدالحكيم عامر 
فربنا يسامحهم على اللي عملوه 

بمصر.

أيام الانتخابات أذاع التلفزيون 
المصري انه تم ضبط اسلحة 
مهربة وتم ضبطها بالبحيرة 

وبورسعيد؟
٭ انا بسأل هي فين الأسلحة 
دي؟ ده كان من ضمن سيناريو 
الدول���ة الضعيف���ة من ضمن 
سيناريو تخويف الشعب، من 
ضمن س���يناريو انه لا يوجد 
بديل الا الإخوان، انا أتس���اءل 
فين الأسلحة دي انا ماشفتهاش 
الا بسيناء، ما سمعنا ان حصل 
هجوم علي اي حد بأسلحة ورغم 
ان حصل هجوم لكن كان من 
ناس عاديين، كل الأسلحة راحت 

لإرهابيي سيناء فقط.

إغلاق قناة »الفراعين« وتحويل 
الإعلاميين الى النيابة بتهمة 

السب والقذف هل شكل عودة 
لعهد القمع؟ 

٭ يافندم مصر لم تشهد قمع زي 
اللي شاهدته في 40 عاما بداية 
الحكم واحنا حذرنا من الفاشية 
الدينية وقعدنا نتكلم عن جماعه 
الاخوان بمجرد وصولهم للحكم 
هتعلقوا المشانق محدش صدق. 
الى ان شاهدت الناس بأم اعينها 
وسمعت حقيقة الامر اللي كنا 

نقوله بالقناة.
 

هل اتم اغلاق »الفراعين« لأنك 
حللت دم الرئيس عالهوا؟

٭ ليه هو انا شيخ عشان احلل 
دم واحرم، انا بردّ على جوابات 
التهديد اللي جاتني واقول اننا 
في معركة سياسية نتبادل فيها 
اهدار الدماء واذا انتم اهدرتم 
دمي انا هاه���در دمكم وتبقى 
العملية اهدار دم في اهدار دم، 
بينما الواقع أبعد من ذلك لأن 
العملية معركة سياسية، لكن 
هم اخ���ذوا كلمة اهدار دم وما 
اخذوا بقية الموضوع دي مش 
مسؤوليتي دي مسؤولية الناس 
المنافقين، الناس دول انا طلعت 
لهم وثائق ومستندات كثيرة 
جدا ولا واحد فيهم رد علي فقط 
كانوا يردون باني كاذب لأنهم لا 

عكاشة يتحدث للزميلة فوزية الإبراهيم

يملكون اي شيء ضدي.

هل صحيح انك عدو الثورة؟
٭ ثورة 25 يناير؟

ايوه.
٭ لا ان���ا مش ضدها انا اصلا 
الث���وري انا عدو  يس���موني 
الإخوان فقط الذين اس���تغلوا 
الثورة من أجل احتلال مصر 

واحتلوها.

طب انا عدوة الثورة واشوفها 
نكسة.. لانه مالها ايجابيات 

هل تسمح ان تعطيني ايجابية 
واحدة لها؟

٭ والله انا كمان مش شايف 
ايجابية كلها سلبيات. الى الآن 
انا مش���فتش ايجابيات وعمر 
س���ليمان الله يرحمه قال: يا 
جماعة اما نقعد نتفق ونعمل 
انتقال سلمي للسلطة بالاتفاق 
وإما الدنيا تبوظ ومحدش سمع 

كلامه والدنيا باظت.

كنت تظهر بالتلفزيون وتقول 
انا وراي اسود ووحوش هل 

تربي اسود في بيتك؟
٭ لا، اس���ود بني ادمين دول 

انصاري وحوش.

طب ايه الرسالة اللي كنت عاوز 
توصلها من الكلام ده؟

٭ عش���ان زي ما هم بيكدبوا 
ويقول���وا احنا عندنا س�ل�اح 
وهنولع البلد، انا بردوابكدب 
وبقول انا عن���دي ناس تاكل 

الزلط، العين بالعين.

الملاحظ ان مذيعاتك بقناة 
الفراعين من كل الدول هل لأنك 

تؤمن بالقومية العربية؟ 
٭ آه، ان���ا من اش���د المؤمنين 
بالقومي���ة العربية، انا قومي 

عربي حتى النخاع.

بس ناقص مذيعة خليجية؟
٭ انا عاوزك تعالي معانا.

قلت ان صدام اول من ضرب 
مسمار في نعش افساد العلاقات 

بين الدول العربية صح؟
٭ اول من أفسد العلاقات بين 

الدول العربية كان صدام حسين 
لانه دق اول مسمار في تدمير 
العلاقات. لان فيه بعض الدول 
ايدت صدام والاغلبية عارضت 
صدام فحدث الانشقاق والخلاف، 
مضاف الى القصة مش اجرام 
احنا مش عايشين بغابة واحد 
ينام يصح���ى الصبح يحتل 
الدول، وانا م���ن القلائل اللي 
هاجم صدام بعنف في عملية 

احتلاله الكويت.

هناك كلام يتداوال على النت 
بأنك استنجدت بإسرائيل 

لتحميك من الاخوان؟ 
٭ طبع���ا حكاي���ة اني طلبت 
من الكونغرس الإس���رائيلي 
انه يحميني ده كله كلام كدب 
عار ولا أساس له من الصحة.  
انا اللي محتاجه ربنا وبعدين 
الش���عب المصري، واسرائيل 

خليها تحمي نفسها اولا.

هل مصر محكومة حاليا من 
المرشد؟

٭  الرئيس مرس���ي هو والي 
الفقيه.. والمرشد هو الفقيه. 

ما رأيك بحبس إسلام عفيفي؟
٭ اسلام طلع له حكم حبس 
احتياطي وهذا مؤشر واضح 
بان هناك قمع غير عادي يشهده 
الإعلام يظهر من ش���واهدها. 
وانا كنت متوقع حبسي ايضا 
الباقي مثل  ويس���تمر حبس 
عادل حم���ودة رئيس تحرير 
الفج���ر وعبدالحلي���م قنديل 
رئيس تحرير ص���وت الامة 
ومصطفى بك���ري لانها بدأت 
بإسلام وستنتهي بآخر واحد 
مق���دم ضده بلاغ م���ن رجال 
الإعلام بمص���ر وهذا الأمر انا 
لم اره في عصر حسني مبارك 
نهائيا يعني انا فاكر اوي ان 
رئيس ال���وزراء وكل الوزراء 
كان يتم انتقادهم وترشيحهم 
ولما واحد محامي رفع قضية 
على الاعلامي ابراهيم عيسي 
لاشاعته ان مبارك توفي وهو 
الش���ائعة،  حي، واطلق هذه 
حس���ني مبارك اص���در قرار 
فورا بإلغاء المحاكمة، انما اللي 

بيحصل حاجات غريبة.

ما رد فعلك لو سجنوك ترضى 
بالسجن؟

٭ اعم���ل ايه يعني الس���جن 
للرجالة بس انا ببعت رسالة 
الوطن  الى كل الإعلاميين في 
انهم يقفوا معايا هذا  العربي 
نداء مني لرجال الإعلام بالكويت 
العربي  والسعودية والوطن 

والعالم لانه قصف للآراء.

طب تفتكر مدة حبسك كام 
سنة؟

٭ حد اقصي سنتين وحد ادني 
6 شهور.

اجيب لك ايه وانا ازورك 
بالسجن؟ 

٭ هاتي معاكي جمبري.
 

بصراحة انتوا كشعب مصري 
الا تشعرون بأنكم ظلمتم 

الرئيس مبارك وقسيتوا عليه؟
٭ الش���عب المصري لم يظلم 
مبارك لك���ن اللي ظلم مبارك 
هم الإخوان وهم من تواطأ في 
هذا الامر فلم يخرج ش���خص 
في مظاهرة لمحاكمة مبارك الا 
وكان من الإخوان المس���لمين. 
الذين  الثوريين  والاشتراكيين 
لا دين لهم حاجة غريبة اوي. 
ناس يقولون لك الدين وناس 
لا يعترفون بالدين ويقولون 
الله لا وجود له ليه بيخرجوا 
مع بعض في مظاهرة لمحاكمة 

مبارك.

نفسك في ايه؟
٭ أزور الكويت.

حاضر وعد وهل تريدها زيارة 
عمل أم خاصة؟

٭ عمل.. خاصة اي حاجة.

تتمنى ايه لمصر؟ 
٭ اتمن����ى ان تح����رر مصر من 
احتلال الاخوان هذه امنية حياتي 
وان تعود كما  كانت مصر التي 
عرفها العالم دولة وسطية يحكمها 
الوسطيون الذين يحترمون حكام 
الدين والمقدسات والمسيحيين كما 
كانت عبر التاريخ الطويل من 
احترام مصر لشعبها المسيحي 

والمسلم.

مذيعاتي من كل 
الدول العربية لأني 

أؤمن بالقومية 
العربية.. بس 

ناقصني مذيعة 
خليجية

الرئيس مبارك 
لم يكن سيئاً لكن 
بطانته كانت سيئة

نعم الإخوان اشتروا أصوات 
الفقراء بصفقة الزيت والسكر

لا أنكر أني زرت إسرائيل 3 مرات.. 
لكن لم أستنجد بها

لتحميني من الإخوان
أنا الإعلامي السياسي الوحيد 

الذي تزيد نسبة مشاهدته على 
150 مليون مشاهد

مصر كانت وستبقى دولة وسطية 
ولن تكون دولة إخوانية

السجن للرجالة
ويا ريت لو زرتيني تجيبي

معاكي جمبري


